


Gürcüstan Qanunu
[bookmark: part_1]Söz və ifadə azadlığı haqqında
(2024-cü il 1 aprel vəziyyətilə)

[bookmark: part_2]Fəsil I. Ümumi müddəalar
[bookmark: part_3]Maddə 1. Terminlərin izahı
Bu Qanunda istifadə olunan terminlər aşağıdakı mənaları ifadə edir:
a) ərizə (bəyanat) – ərizəçinin açıq şəkildə yaydığı və ya üçüncü şəxsə bildirdiyi məlumat;
b) fikir – qiymətləndirici müzakirə, baxış bucağı, şərh, habelə hər hansı bir şəkildə elə bir fikri (nöqteyi-nəzəri) ifadə etmək, hansı ki hər hansı bir şəxsiyyətə, hadisəyə və ya əşyaya münasibəti əks etdirir və təsdiq və ya inkar edilə bilən faktı ehtiva etmir;
q) ifadə predmeti – haqqında müzakirə gedən mövzu və ya məsələ və bu və ya digər baxış bucağını (nöqteyi-nəzəri) ifadə etmək;
d) çağırış – ərizə (bəyanat), hansının ki müəllifi müəyyən bir hərəkətə (əmələ) səbəb olmağı hədəfləyir (qarşısına məqsəd qoyur) və ya buna açıq-aşkar imkan (icazə) verir;
e) böhtan – mahiyyətcə yalan faktı ehtiva edən və şəxsə ziyan vuran, onun adına xələl gətirən ərizə (bəyanat);
v) ədəbsizlik – siyasi, mədəni, maarifləndirici və ya elmi dəyəri olmayan və cəmiyyətdə hamılıqla qəbul edilmiş etik normaları kobud şəkildə pozan ərizə (bəyanat);
z) ictimai diqqət – ictimai maraq (və ayrı-ayrı şəxslərin sadə maraqlanması deyil) o hadisəyə, hansı ki demokratik dövlətdə ictimai özünüidarəetmənin həyata keçirilməsi ilə bağlıdır;
t) inzibati orqan – ictimai yayım istisna olmaqla, Gürcüstanın Ümumi İnzibati Məcəlləsinin 2-ci maddəsinin birinci hissəsinin „a“ alt bəndində müəyyən edilmiş orqan, qurum və ya şəxs;
i) ictimai şəxs – „Korrupsiyaya qarşı mübarizə haqqında“ Gürcüstan Qanununun 2-ci maddəsində müəyyən edilmiş vəzifəli şəxs; qərarının və ya fikrinin (rəyinin) ictimai həyata əhəmiyyətli təsiri olan şəxs; şəxs – hansına ki ictimai diqqət yönəlib onun müəyyən hərəkəti (əməli) nəticəsində ayrı-ayrı məsələlərlə bağlı;
k) özəl şəxs – fiziki və ya hüquqi şəxs, hansı ki ictimai şəxs və ya inzibati orqan deyil;
l) dövlət sirri – „Dövlət sirri haqqında“ Gürcüstan Qanunu ilə müəyyən edilmiş qaydada dövlət sirri kimi tanınan və dövlət tərəfindən qorunmalı olan məlumat;
m) kommersiya sirri – Gürcüstanın Ümumi İnzibati Məcəlləsinin 272 maddəsində müəyyən edilmiş məlumat. İnzibati orqan haqqında məlumat kommersiya sirri deyil;
n) (çıxarılıb – 25.05.2012, №6328) ;
o) peşə sirri – etirafın sirri, Parlamentin üzvünün, Muxtar Respublika Ali Şurasının üzvünün, həkimin, jurnalistin, hüquq müdafiəçisinin, müdafiəçinin (vəkilin) peşəkar fəaliyyəti ilə bağlı onlara etibar edilmiş məlumat, habelə peşəkar dəyərə (qiymətə) malik olan məlumat, hansı ki şəxsə məxfiliyin qorunması şərti ilə, peşə borcunu yerinə yetirməsi ilə əlaqədar məlum olub və hansını ki açıqlamaq şəxsin peşəkar reputasiyasına (nüfuzuna) ziyan vura bilər. Məlumat, hansı ki şəxsi məlumatları, dövlət və ya kommersiya sirrini ehtiva etmir, habelə inzibati orqan haqqında məlumat – peşə sirri deyil;
p) aydın və proqnozlaşdırıla bilən qanun – çox dəqiqliklə formalaşdırılmış norma, hansı ki ümumi, ikimənalı və qeyri-müəyyən (qaranlıq) müddəaları ehtiva etmir və şəxsə öz hərəkətini tənzimləməyə, habelə onun hüquqi nəticələrini əvvəlcədən, aydın şəkildə müəyyənləşdirməyə imkan verir;
j) dar məqsədyönlü qanun – norma, hansı ki birbaşa məhdudiyyət tələbini, konkret meyarları və tam (hərtərəfli) siyahını qoyur və bu normadan qeyri-məqsədyönlü istifadəyə qarşı zəmanətləri ehtiva edir;
r) qanuni məqsəd – Gürcüstan Konstitusiyasının 24-cü maddəsinin 4-cü bəndi ilə və 26-cı maddəsinin 3-cü bəndi ilə qorunan dəyərlər;
s) ayrı-seçkiliyin olmaması – halların identikliyi (eyniliyi) halında fərqli qərarların qəbul edilməsinin qadağan edilməsi və bərabər dərəcədə rəftar öhdəliyi;
t) demokratik cəmiyyət üçün kritik zəruri məhdudiyyət – qanuni məqsəddən irəli gələn məhdudiyyət, hansı ki demokratik cəmiyyətin mövcudluğu (varlığı) üçün əvəzolunmaz və həyati əhəmiyyət kəsb edən dəyərin (malın) qorunmasına xidmət edir və hansı ki yalnız qanuni məqsədə çatmaq üçün bütün digər ağlabatan və işlək (praktiki) imkanlar tükəndikdə həyata keçirilə bilər;
u) məhdudiyyətin mütənasibliyi – qanuni məqsədin və kritik zərurətin müvafiq məhdudlaşdırılması, hansı ki bu məqsədə çatmağın ən effektiv və ən az məhdudlaşdırıcı vasitəsidir. Daha sərt tədbirlər (ölçülər) tətbiq edilməlidir yalnız o zaman – nə vaxt ki: qanuni məqsədə çatmaq və kritik zərurət tələblərinə cavab vermək başqa cür mümkün deyil;
f) mütləq imtiyaz – şəxsin qanunla nəzərdə tutulmuş məsuliyyətdən tam və qeydsiz-şərtsiz azad edilməsi;
k) ixtisaslı imtiyaz – şəxsin qanunla nəzərdə tutulmuş məsuliyyətdən qismən və ya şərti azad edilməsi. Məhkəmənin əsaslandırılmış qərarı ilə şəxs təqsirli bir əməl törətdiyinə görə imtiyazını itirə bilər - əgər bu: qanuni məqsədə çatmaq üçün zəruridirsə;
ğ) mediya – kütləvi kommunikasiyanın çap və ya elektron vasitəsi, o cümlədən: internet.
Gürcüstanın 25 may 2012-ci il tarixli Qanunu №6328 – veb-səhifə, 12.06.2012-ci il.
Gürcüstanın 10 iyul 2015-ci il tarixli Qanunu №4000 - veb-səhifə, 20.07.2015-ci il.
Gürcüstanın 27 oktyabr 2015-ci il tarixli Qanunu №4379 - veb-səhifə, 11.11.2015-ci il.
Gürcüstanın 21 dekabr 2016-cı il tarixli Qanunu №154 – veb-səhifə, 28.12.2016-cı il.
Gürcüstanın 30 noyabr 2022-ci il tarixli Qanunu №2220 – veb-səhifə, 15.12.2022-ci il.
[bookmark: part_4]    Maddə 2. Qanunun interpretasiyası (şərhi)
Bu Qanun: Gürcüstan Konstitusiyasına, Gürcüstanın üzərinə götürdüyü beynəlxalq hüquqi öhdəliklərə, o cümlədən İnsan Hüquqları və Əsas Azadlıqlar haqqında Avropa Konvensiyasına və Avropa İnsan Hüquqları Məhkəməsinin presedent hüququna uyğun şərh edilməlidir.
[bookmark: part_5]    Maddə 3. Söz və ifadə azadlığı
1. Dövlət söz və ifadə azadlığını qalıcı (daimi) və ali bəşəri dəyərlər kimi tanıyır və qoruyur. Hakimiyyətin həyata keçirilməsi zamanı xalq və dövlət, bilavasitə qüvvədə olan qanun kimi, bu hüquq və azadlıqlarla məhdudlaşırlar.
2. İnzibati orqandan başqa hər kəs ifadə azadlığına malikdir, bu isə deməkdir:
a) mütləq fikir azadlığı;
b) siyasi söz və debatlar azadlığı;
q) istənilən formada məlumat və ideyaları axtarmaq, əldə etmək, yaratmaq, saxlamaq, emal etmək (işlətmək) və yaymaq hüququ;
d) senzuranın yolverilməzliyi, mediyanın redaksiya müstəqilliyi və plüralizm, məlumat mənbəyinin məxfiliyini qorumağa və redaksiya qərarlarını öz vicdanına uyğun olaraq qəbul etməyə dair jurnalistin hüququ;
e) öyrənmə, tədris və tədqiqat üzrə akademik azadlıq;
v) incəsənət, yaradıcılıq və ixtira azadlığı;
z) istənilən dildə danışmaq, istənilən yazıdan (skriptdən) istifadə etmək hüququ;
t) xeyriyyəçilik hüququ;
i) ifşa etmək azadlığı və ifşa edənlərin müdafiəsi;
k) məcburiyyətdən azad olmaq, iman, etiraf, vicdan və dünyagörüşü, etnik, mədəni və sosial mənsubiyyət, mənşə, ailə, əmlak və rütbə vəziyyəti, habelə bütün o hallar barədə öz fikrini bildirmək -hansı ki onun hüquq və azadlıqlarının pozulması üçün əsas ola bilər.
3. Bu Qanun söz və ifadə azadlığı ilə bağlı, Gürcüstan Konstitusiyası ilə qorunan və hamılıqla tanınmış digər hüquqları, azadlıqları və zəmanətləri inkar etmir, hansılar ki burada qeyd olunmayıb, lakin insan hüquq və azadlıqlarının hamılıqla tanınmış prinsiplərindən əlbəttə (öz-özünə) irəli gəlir.
[bookmark: part_6]    Maddə 4. Fikir və çağırış azadlığı
1. Fikir mütləq imtiyazla qorunur.
2. Çağırış ixtisaslı imtiyazla qorunur. Çağırış qanunla müəyyən edilmiş məsuliyyətə yalnız o zaman səbəb olur – nə vaxt ki: şəxs qəsdən bir əməl törədir, hansı ki qanuna zidd olan nəticənin baş verəcəyinə dair aşkar, birbaşa və ciddi təhlükə yaradır.
[bookmark: part_7]    Maddə 5. Siyasi söz azadlığı və məhkəmədə söz azadlığı
1. Böhtana görə məsuliyyətə səbəb olmur ərizə (bəyanat), hansı ki edilib:
a) siyasi debatlar çərçivəsində, habelə Parlamentin, Muxtar Respublika Ali Şurasının və ya Sakrebulo (Bələdiyyə Məclisi) üzvünün öz vəzifəsini yerinə yetirməsi ilə əlaqədar;
b) məhkəməyə qədərki prosesdə və ya məhkəmə prosesində, xalq müdafiəçisi (ombudsman) qarşısında, Parlamentin, Muxtar Respublika Ali Şurasının və ya Sakrebulonun (Bələdiyyə Məclisinin), habelə onun komitəsinin/komissiyasının iclasında şəxsin öz səlahiyyətlərini həyata keçirməsi çərçivəsində;
q) səlahiyyətli orqanın tələbi ilə.
2. Böhtan haqqında iddia ərizəsinin verilməsi halında hazırlıq iclasında məhkəmə bu maddənin birinci bəndində göstərilən halları tərəflərin iştirakı ilə yoxlayır. Bu cür halları təsdiq edərkən məhkəmə Gürcüstan Mülki-Prosessual Məcəlləsinin 209-cu və 273-cü maddələrində nəzərdə tutulmuş qərardad çıxarır, hansı ki bu Qanunun 18-ci maddəsində nəzərdə tutulmuş nəticələrə səbəb olmur.
Gürcüstanın 10 iyul 2015-ci il tarixli Qanunu №4000 – veb-səhifə, 20.07.2015-ci il.
[bookmark: part_8]    Maddə 6 . Məhkəmə zəmanətləri
1. Şəxs: bu Qanunla tanınan və qorunan hüquqlarının pozulmasının qarşısının alınması və ya aradan qaldırılması, habelə qanunsuz təsir və müdaxilə nəticəsində pozulmuş hüququnun bərpası tələbi ilə məhkəməyə iddia ərizəsi verərək müraciət etmək hüququna malikdir.
2. Jurnalistin mediyada dərc etdiyi böhtanla bağlı məhkəmə mübahisəsi zamanı cavabdeh – mediyanın sahibidir (mülkiyyətçisidir).
3. Böhtan haqqında məhkəmə mübahisəsinin predmeti ola bilməz elə ərizə (bəyanat), hansı ki qeyri-müəyyən şəxslər qrupuna toxunur və yaxud hansında ki iddiaçı birmənalı olaraq identifikasiya edilməyib.
4. Böhtan haqqında məhkəmə mübahisəsi - dövlət orqanının və ya inzibati orqanın şəxsi qeyri-əmlak hüquqlarının müdafiəsinə toxuna bilməz.
41. Ölmüş şəxsin şəxsi qeyri-əmlak hüquqlarını qorumaq üçün böhtan haqqında məhkəməyə müraciət edə bilər o şəxs, hansının ki buna görə qorunmağa layiq marağı var. O, adının və ləyaqətinin elə qorunmasını tələb edə bilər, hansı ki şəxsiyyətin mahiyyətinin (varlığının) müəyyənedicisidir və ölümündən sonra da davam edir. Ada, şərəfə, ləyaqətə və ya işgüzar nüfuza xələl gətirməyə görə mənəvi ziyanın əmlakla ödənilməsini (təzminatını) tələb etmək ölümdən sonra yolverilməzdir.
5. Böhtan haqqında məhkəmə mübahisəsi zamanı qeyri-adekvat cavabdehdir şəxs, hansı ki ərizənin (bəyanatın) müəllifi və ya redaktoru deyil, və ya şəxs, hansı ki bəyanatın  yayılmasını texniki cəhətdən təmin etdi, o hal istisna olmaqla – nə vaxt ki: o, bəyanatı aşkar və birbaşa dəstəkləyir.
6. Böhtan haqqında məhkəmə mübahisəsi zamanı məhkəmə tərəfləri barışdırmaq (razılaşdırmaq) üçün tədbirlər görür. O, işə baxılmasını təxirə salmaq və barışmaq (razılaşmaq) üçün 1 ayı aşmamalı olan müddət təyin etmək hüququna malikdir.
Gürcüstanın 2 oktyabr 2014-cü il tarixli Qanunu №2681 – veb-səhifə, 08.10.2014-cü il.
[bookmark: part_9]    Maddə 7 . Sübut standartı və yükü
1. Bu Qanunla tanınan və qorunan hüquqların hər hansı məhdudlaşdırılması yanılmaz (şübhəsiz) dəlillərə (sübutlara) əsaslanmalıdır.
2. Bu Qanunla tanınan və qorunan hüquqların məhdudlaşdırılması zamanı qanunla müəyyən edilmiş qaydada təsdiqlənə bilməyən hər cür şübhə - bu hüquqların məhdudlaşdırılmasının əleyhinə həll edilməlidir.
3. Özəl və ya ictimai şəxs statusunun verilməsi məsələsinə baxılarkən qanunla müəyyən edilmiş qaydada təsdiqlənə bilməyən hər cür ağlabatan şübhə - şəxsə ictimai şəxs statusunun verilməsinin xeyrinə (lehinə) həll edilməlidir.
4. İctimai diqqət və ya maraqlanmağı sevən statusunun verilməsi məsələsinə baxılarkən qanunla müəyyən edilmiş qaydada təsdiqlənə bilməyən hər cür ağlabatan şübhə - hadisəyə ictimai diqqət statusunun verilməsinin xeyrinə (lehinə) həll edilməlidir.
5. Fikir və ya fakt statusunun verilməsi məsələsinə baxılarkən qanunla müəyyən edilmiş qaydada təsdiqlənə bilməyən hər cür ağlabatan şübhə - bəyanatda verilmiş məlumatlara (bilgilərə) fikir statusunun verilməsinin xeyrinə (lehinə) həll edilməlidir.
6. Söz azadlığını məhdudlaşdırarkən sübut yükü - məhdudiyyətin təşəbbüskarının üzərinə düşür. Qanunla müəyyən edilmiş qaydada təsdiqlənə bilməyən hər cür şübhə - söz azadlığının məhdudlaşdırılmasının əleyhinə həll edilməlidir.
7. Söz azadlığının məhdudlaşdırılması işi üzrə peşə sirrini və ya onun mənbəyini açıqlamağa dair cavabdehin imtinası (rəddi) – cavabdehin əleyhinə qərar çıxarmaq üçün yeganə əsas ola bilməz.

[bookmark: part_10]Fəsil II. Məhdudiyyətin əsası və qaydası
[bookmark: part_11]    Maddə 8. Söz və ifadə azadlığını məhdudlaşdırmaq üçün əsaslar
1. Bu Qanunla tanınan və qorunan hüquqların hər hansı məhdudlaşdırılması yalnız o halda tətbiq edilə bilər - əgər bu: aydın və proqnozlaşdırıla bilən, dar məqsədyönlü qanunla nəzərdə tutulmuşdursa və məhdudiyyətlə qorunan dəyər (mal) məhdudiyyətin vurduğu zərəri aşırsa.
2. Bu Qanunla tanınan və qorunan hüquqları məhdudlaşdıran qanun olmalıdır:
a) qanuni məqsədlərin həyata keçirilməsinə birbaşa yönəlmiş;
b) demokratik cəmiyyətin mövcudluğu üçün kritik olaraq zəruri;
q) qeyri-diskriminativ (ayrı-seçkiliyə yol verməyən);
d) mütənasib məhdudlaşdırıcı.
[bookmark: part_12]    Maddə 9. Məzmun baxımından tənzimləmə
1. Sözün və ifadənin məzmun baxımından tənzimlənməsi qanunla tətbiq edilə bilər, əgər bu toxunursa:
a) böhtana;
b) ədəbsizliyə;
q) üzbəüz təhqirə ;
d) cinayət törətməyə təhrikə;
e) təhdidə (hədə-qorxuya);
v) şəxsi məlumatlara, dövlət sirrinə, kommersiya və ya peşə sirrinə;
z) reklama, teleşopinqə və ya sponsorluğa;
t) hərbi qulluqçunun, inzibati orqanın, habelə onun vəzifəli şəxsinin, üzvünün və ya əməkdaşının söz və ifadə azadlığına;
i) azadlıqdan məhrum edilmiş və ya azadlığı məhdudlaşdırılmış şəxsin söz və ifadə azadlığına;
k) (çıxarılıb - 20.03.2015. №3375).
2. Məzmun baxımından tənzimləmə: yalnız nöqteyi-nəzər baxımından neytral, qeyri-diskriminativ məhdudiyyət şəklində həyata keçirilə bilər.
Gürcüstanın 25 may 2012-ci il tarixli Qanunu №6328 – veb-səhifə, 12.06.2012-ci il.
Gürcüstanın 20 mart 2015-ci il tarixli Qanunu №3375 - veb-səhifə, 31.03.2015-ci il.
[bookmark: part_13]    Maddə 10 . Məzmun baxımından neytral tənzimləmə
1. Məzmun baxımından neytral tənzimləmə zamanı ifadə predmetinin məhdudlaşdırılması yolverilməzdir.
2. Məzmun baxımından neytral tənzimləmə nəzərdə tuta bilər: yalnız ifadənin yeri, vaxtı və forması ilə bağlı elə qeyri-diskriminativ məhdudiyyəti, hansı ki məlumatın və ya ideyaların məzmununa və ya ifadəlilik effektinə təsir etmir və yaxud onları başqa yollarla ifadə etmənin effektiv imkanına yol verir.

[bookmark: part_14]Fəsil III. Sirrin qorunması
[bookmark: part_15]    Maddə 11. Peşə sirrinin və onun mənbəyinin qorunması
1. Peşə sirrinin mənbəyi mütləq imtiyazla qorunur və heç kimin bu mənbənin açıqlanmasını tələb etmək hüququ yoxdur. Söz azadlığının məhdudlaşdırılması haqqında məhkəmə davası zamanı cavabdehə - məxfi məlumatın mənbəyini açıqlamaq öhdəliyi qoyula bilməz.
2. Məxfi məlumatın açıqlanması yolverilməzdir: onun öz sahibinin razılığı olmadan və ya qanunla nəzərdə tutulmuş hallarda məhkəmənin əsaslandırılmış qərarı olmadan.
3. Məhkəmə sübutun təmin edilməsi haqqında qərardad çıxarmaq səlahiyyətinə malikdir - məxfi məlumatın yalnız o hissəsinin açıqlanması ilə bağlı, hansını ki açıqlamağın zəruriliyi təsdiqləndi.
4. Açıqlama yolu ilə əldə edilən məxfi məlumat yalnız o məqsədlə istifadə edilə bilər, hansı üçün ki onun açıqlanması baş tutdu.
[bookmark: part_16]    Maddə 12. Sirrin açıqlanmasına görə məsuliyyət
1. Şəxs yalnız o sirri açıqlamağa görə məsuliyyət daşıyır, hansını ki qorumaq onun xidməti borcudur və ya mülki əqdlə ona həvalə edilir və hansının ki açıqlanması qanunla qorunan dəyərlərə aşkar, birbaşa və ciddi təhlükə yaradır.
2. Əgər sirrin açıqlanması cəmiyyətin qanuni maraqlarının müdafiəsinə yönəlmişdisə və qorunan dəyər (mal) vurulmuş zərəri aşırsa – şəxs məsuliyyətdən azad edilir.
3. İfadə azadlığını özəl həyatın toxunulmazlığı və şəxsi məlumatların qorunması motivi ilə məhdudlaşdırmaq olmaz o hadisə ilə bağlı, hansını ki bilmək: demokratik dövlətdə ictimai özünüidarəetməni həyata keçirmək üçün insana zəruridir.
4. Şəxs bu maddənin birinci və 2-ci bəndləri ilə qorunan hüquqların pozulması nəticəsində dəymiş əmlak və qeyri-əmlak (mənəvi) zərərinin ödənilməsini tələb edə bilər.
Gürcüstanın 25 may 2012-ci il tarixli Qanunu №6328 – veb-səhifə, 12.06.2012-ci il.

[bookmark: part_17]Fəsil IV. Böhtan
[bookmark: part_18]    Maddə 13. Özəl şəxsin böhtanı
Əgər iddiaçı məhkəmədə sübut edərsə ki: cavabdehin ərizəsi bilavasitə iddiaçı haqqında mahiyyətcə yanlış faktı ehtiva edir və bu ərizə ilə iddiaçıya zərər dəyib – özəl şəxsin böhtanına görə şəxs mülki-hüquqi məsuliyyət daşıyır.
[bookmark: part_19]    Maddə 14. İctimai şəxsin böhtanı
İctimai şəxsin böhtanına görə şəxs mülki-hüquqi məsuliyyət daşıyır - əgər iddiaçı məhkəmədə sübut edərsə ki: cavabdehin ərizəsi bilavasitə iddiaçı haqqında mahiyyətcə yanlış faktı ehtiva edir və bu ərizə ilə iddiaçıya zərər dəyib və bəyan edilən faktın yanlışlığı cavabdehə əvvəlcədən məlum idi və ya cavabdeh aşkar və kobud diqqətsizlik göstərdi, bu isə mahiyyətcə yanlış faktı ehtiva edən bəyanatın yayılmasına səbəb olub.
[bookmark: part_20]    Maddə 15. Böhtan üçün ixtisaslı imtiyaz
Mahiyyətcə yanlış faktı ehtiva edən bəyanata görə şəxsə ixtisaslı imtiyaz verilir, əgər:
a) o, faktın düzgünlüyünü yoxlamaq üçün ağlabatan tədbirlər görsə də səhvin qarşısını ala bilmədisə və böhtan nəticəsində zərərçəkmiş şəxsin reputasiyasını bərpa etmək üçün səmərəli tədbirlər keçirdisə;
b) o, cəmiyyətin qanuni maraqlarının müdafiəsinə yönəlmişdisə və qorunan dəyər (mal) vurulmuş zərəri aşırsa;
q) o, iddiaçının razılığı ilə bəyanat verdisə;
d) onun bəyanatı iddiaçının ona qarşı verdiyi bəyanata mütənasib cavab idisə;
e) onun bəyanatı o hadisə ilə bağlı ədalətli və dəqiq reportajı təmsil edirdisə, hansına ki ictimai diqqət yönəlib.
[bookmark: part_21]    Maddə 16. Böhtana görə məsuliyyətin hüdudları
Şəxs böhtana görə məsuliyyət daşımır o halda - əgər o: böhtan yaydığını bilmirdisə və bilə də bilməzdisə.
[bookmark: part_22]    Maddə 17. Böhtan nəticəsində vurulmuş zərərin ödənilməsi
1. Böhtanla bağlı cavabdehə tapşırıla bilər: məhkəmənin qərarı haqqında arayışı (məlumatı) məhkəmənin müəyyən etdiyi formada dərc etmək.
2. Cavabdehi üzr istəməyə məcbur etmək yolverilməzdir.
3. Cavabdeh qanunla müəyyən edilmiş müddətdə düzəliş və ya inkar edərsə, lakin düzəlişi və ya inkarı dərc etmək iddiaçıya böhtan nəticəsində vurulmuş zərəri tam ödəməyə yetərli olmazsa, iddiaçıya dəymiş əmlak və/və ya qeyri-əmlak (mənəvi) zərərini ödəmək cavabdehdən tələb oluna bilər.
[bookmark: part_23]    Maddə 18. Böhtan haqqında əsassız iddia ərizəsi
Söz və ifadə azadlığını qanunsuz olaraq məhdudlaşdırmaq məqsədilə, böhtan haqqında açıq-aydın əsassız iddia ərizəsi təqdim edildikdə - cavabdehin iddiaçıdan ağlabatan hədlər daxilində pul təzminatı tələb etmək hüququ var.
[bookmark: part_24]    Maddə 19. İddia ərizəsi üzrə iddia müddəti
Böhtan haqqında iddia ərizəsi – şəxs ərizə ilə tanış olduqdan sonra və ya tanış ola biləcəyindən sonra 100 gün ərzində məhkəməyə təqdim edilməlidir.

[bookmark: part_25]Fəsil V. Yekun müddəalar
[bookmark: part_26]    Maddə 20. Qüvvədən düşmüş akt
Bu Qanun qüvvəyə mindikdən dərhal sonra - „Mətbuat və digər kütləvi informasiya vasitələri haqqında“ Gürcüstan Qanunu qüvvədən düşmüş sayılsın.
[bookmark: part_27]    Maddə 21. Qanunun qüvvəyə minməsi
Bu Qanun - dərc edildikdən dərhal sonra qüvvəyə minsin.
Gürcüstan prezidenti    M. Saakaşvili
Tbilisi,
24 iyun 2004-cü il.

